
Hmoob/Hmong

Phau ntawv no muaj cov ntsiab lus piav qhia txog kev siv 
tshuaj xas kom nyab xeeb thiab raws cai nyob Minnesota. 

Daim ntawv no tsim los ntawm OCM los ua kev qhia xwb. OCM yuav txiav txim thiab tswj xyuas txhua rooj plaub raws li txoj cai lij choj thiab cov cai uas muaj feem xyuam. 

Txawm tias cov lag luam tsis raug yuam kom siv daim ntawv qhia no, los lawv yeej ua tau raws li cov cai teev tseg hauv txoj cai lij choj Minnesota Statutes, section 342.63, subdivision 6, 
los ntawm kev muab daim ntawv no tso rau ntawm qhov chaw ua lag luam thiab/los sis muab daim ntawv luam rau cov neeg yuav khoom nqa mus, raws li tau piav tseg hauv txoj cai. 



  
 

  

  
 

  

  
 

  

  
 

 

 

 

  

   

  

  
 

 
  

 

 

 

 
  

LUB HAUV PAUS: KEV SIV TSHUAJ XAS RAU COV NEEG  
LAUS VS. SIV TSHUAJ XAS KHO MOB 

Txawm tias kev siv xas raug cai rau cov neeg laus (hnub nyoog 21 xyoos rov saud) hauv Minnesota, cov cai hais txog txoj kev siv xas thiab cov nqi uas 
cuam tshuam yuav sib txawv raws li hom kev siv. 

Tsuas nqa tau npaum no xas nrog yus: 

• Txog 2 ounces paj xas hauv cov chaw pej xeem thiab txog 2 pound paj xas hauv tsev ua yus ntiag tug

• Txog 8 grams kua xas (concentrate) thiab txog 800 milligrams THC ua khoom noj

LUS QHIA TXOG KEV SIV XAS RAU COV NEEG LAUS (21+ XYOOS) 
Kev siv xas rau cov neeg laus yog npaj siv los ntawm cov neeg muaj hnub nyoog 21 xyoos rov saud. 

• Kev yuav tau: Muaj muag ntawm txhua lub khw muag xas rau cov neeg laus uas muaj ntawv tso cai. 
• Kev pub: Cov neeg laus hnub nyoog 21 xyoos rov saud muaj cai pub xas rau lwm tus neeg laus hnub nyoog 21 xyoos rov saud txog qhov xas 

ntau tshaj plaws uas tso cai muaj nyob rau cov chaw pej xeem (tsis pub pauv nyiaj los sis nqi zog). 

LUS QHIA TXOG KEV SIV XAS KHO MOB (COV NEEG MOB THIAB COV NEEG SAIB
XYUAS UAS SAU NPE) 
Qhov kev pab cuam siv xas los kho mob yog rau cov neeg mob uas muaj tej yam mob uas tsim nyog siv tshuaj xas thiab tau sau npe zwm nrog lub xeev. 

• Kev zam tsis them nqi se: Cov tshuaj xas rau kev kho mob raug zam tsis them nws tus nqi se thiab tag nrho cov nqi se muag khoom hauv xeev thiab hauv 
zos. Yog xav paub ntxiv txog xas cov se, mus saib Minnesota Department of Revenue qhov website ntawm https://www.revenue.state.mn.us/cannabis-tax.

• Hnub Nyoog: Cov neeg laus hnub nyoog 18 xyoos rov saud tuaj yeem sau npe tau lawv tus kheej. Cov me nyuam uas muaj hnub nyoog yaus dua 
18 xyoos yuav tsum sau npe nrog lawv niam lawv txiv los sis tus neeg saib xyuas raws cai. 

• Kev tiv thaiv: Cov neeg mob uas sau npe siv xas los kho mob yeej txais kev tiv thaiv tshwj xeeb raws li txoj cai kom tsis txhob raug ntxub ntxaug 
nrhiav hauj lwm, vaj tse nyob, thiab tso npe kawm ntawv, vim kev siv xas los kho mob.

• Kev cob qhia los ntawm kws kho mob: Cov neeg mob yuav tau txais kev cob qhia los ntawm tus kws muag tshuaj los sis tus kws pab muaj ntawv 
pov thawj uas paub txog kev siv xas (certifed medical cannabis consultants), ntxiv rau tus kws kho mob uas tau sau ntawv qhia tias tus neeg 
mob tsim nyog siv xas kho mob. 

• Kev muab xas rau lwm tus: Cov neeg mob uas siv xas los kho mob tsis pub muab xas rau lwm tus siv, pub dawb rau lwm tus, los sis muag xas rau lwm tus. 
• Qhov xas ntau tshaj plaws tso cai tuav los sis khaws cia: Cov neeg mob uas siv xas los kho mob thiab cov neeg saib xyuas uas raug xaiv tsis muaj 

kev txwv txog qhov pub muaj tuav los sis khaws cia raws li txoj cai lij choj Minnesota Statutes, section 342.09, subdivision 1(a)(2)-(5), hais txog 
cov paj xas thiab lwm yam khoom cannabinoid uas siv los kho mob uas muaj daim ntawv lo qhia tias yog tsim rau tus neeg mob ntawd. 

Nco ntsoov: Kev siv xas kho mob tseem raug suav tias yog ib txoj kev kho uas tseem tab tom raug kawm thiab tshuaj xyuas. Cov neeg mob yuav tsum sib tham nrog 
lawv tus kws kho mob txog tej yam uas yuav tshwm sim tau, cov txiaj ntsig, thiab cov kev phiv uas tej zaum yuav tshwm sim los ntawm lawv txoj kev npaj kho mob. 

COV CAI UAS SIV RAU TXHUA TUS: TEJ YAM UAS TXHUA TUS YUAV TSUM PAUB 

Txawm tias koj yog ib tus neeg mob uas siv xas los kho mob los sis yog ib tus neeg siv xas rau cov neeg laus, cov cai hauv qab no siv ib yam nkaus rau txhua tus. 

• Kev tsav tsheb thaum tsis meej pem: Kev tsav tsheb los sis kev siv cov tshuab loj thaum qaug xas yog ib qho kev txhaum cai. Kev siv xas yuav ua rau lub sij 
hawm koj raj qeeb heev, yuav txo koj txoj kev txiav txim, thiab ua rau koj tes taw txav tsis sib haum.¹ Yog xav paub ntxiv txog kev tsav tsheb thaum tsis meej 
pem, mus saib Minnesota Department of Public Safety qhov website ntawm https://dps.mn.gov/drugged-driving.

• Kev siv hauv tej chaw pej xeem: Feem ntau tsis pub haus xas los sis siv vape los haus xas hauv cov tsev pej xeem, chaw ua hauj lwm, thiab qee qhov chaw 
sab nraum zoov xws li tej chaw ua si los sis tsev kawm ntawv. Xyuas cov cai hauv koj qhov cheeb tsam kom paub meej ntxiv. 

• Cov chaw tsoom fwv: Kev muaj xas thiab kev siv xas tseem yog ib qho kev txhaum cai rau txhua thaj chaw uas tsoom fwv tswj xws li sab nraum ntawm 
Indian County, suav nrog cov chaw ua siv hauv teb chaws (state parks), tsev hais plaub ntawm tsoom fwv, thiab vaj tse nyob uas tau txais nyiaj pab los 
ntawm tsoom fwv. 

• Cov chaw tswj ntawm Cov Neeg Khab: Kev muaj xas thiab kev siv xas uas raug cai yuav nyob ntawm cov cai los sis txoj cai lij choj uas txhua lub Tribal 
Government hauv Minnesota tau tsim. 

• Kev nqa xas hla ciam teb ntawm lub xeev: Kev nqa xas hla ciam teb ntawm lub xeev yog kev txhaum cai ntawm tsoom fwv teb chaws, txawm tias ob lub 
xeev ntawd puav leej tso cai siv xas los xij. 

• Kev tso xas hauv tsheb: Tag nrho cov khoom xas yuav tsum muab cia rau tom qab tsheb (trunk) los sis qhov chaw tso khoom tom qab tsheb, tshwj tsis yog 
cov khoom ntawd tseem nyob hauv nws lub hnab ntawv qub uas kaw ruaj thiab muaj daim ntawv lo. 

• Kev cog xas hauv tsev: Raws li Minnesota txoj cai nws pub tso cai cog txog li 8 tsob xas (ntau tshaj 4 tsob uas tab tom tawg paj) ntawm koj lub vaj tse, tsuav 
yog cog rau hauv ib qho chaw uas kaw ruaj, xauv tau, thiab pej xeem tsis pom. Yog xav paub ntxiv txog cov neeg mob uas siv xas los kho mob uas siv lawv 
txoj cai los cog xas hauv tsev, mus saib OCM daim nplooj Medical Cannabis Frequently Asked Questions ntawm https://mn.gov/ocm/dmc/patients/the-
basics/frequently-asked-questions.jsp#cultivation.

https://dps.mn.gov/drugged-driving
https://mn.gov/ocm/dmc/patients/the-basics/frequently-asked-questions.jsp#cultivation
https://mn.gov/ocm/dmc/patients/the-basics/frequently-asked-questions.jsp#cultivation
https://www.revenue.state.mn.us/cannabis-tax


KEV NOJ QAB HAUS HUV, KEV NYAB XEEB, 
THIAB KEV SIV XAS KOM RAUG CAI 

KEV NKAG SIAB TXOG POTENCY LABELS 
Potency feem ntau yog hais txog qhov ntau ntawm 
THC, uas yog cov tshuaj tseem ceeb hauv xas uas ua 
rau muaj kev hloov ntawm lub hlwb thiab kev xav. Qhov 
ntau ntawm THC raug qhia siv ntau hom kev ntsuas 
sib txawv raws li hom khoom xas thiab txoj kev siv. Kev 
nkag siab txog cov kev ntsuas no yuav pab kom koj siv 
xas tau yam muaj kev nyab xeeb dua. 

Lub Sij Hawm thiab Kev Yaj Hauv Lub Cev*2 

• Cov khoom uas nqus (paj xas/vape): Qhov ntau
ntawm THC raug qhia ua feem pua (%) ntawm
qhov hnyav ntawm cov khoom.

• Kev noj/haus (kev noj/dej haus): Qhov ntau ntawm
THC raug qhia ua milligrams (mg) rau ib zaug siv
thiab rau tag nrho ib pob.

Lus qhia txog kev nyab xeeb: Yog koj siv cov khoom uas 
noj los sis haus, xws li khoom qab zib los sis dej haus uas 
muaj THC, nco ntsoov pib siv me ntsis es mam li nce 
zuj zus. Pib siv ib qho tshuaj me (tsawg dua 2.5 mg txog 
5 mg) thiab tos tsawg kawg 30 nas this mus txog 2 xoj 
moos kom cov tshuaj ua hauj lwm tag mam li txiav txim 
siab seb puas yuav siv ntxiv. 

Txoj Kev Siv 

Lub sij  
hawm pib 
ua hauj lwm 

Saameynta ugu sa Lub 
sij hawm uas ua hauj 
lwm zoo tshaj rreysa 

Lub sij hawm 
kav ntev 
npaum li cas

Nqus pa  
(paj xas/vape) 

1-10  
nas thiv 

30 nas thiv 2-4 xoj moos 

Kev noj/haus 
(khoom noj/ 
dej haus) 

30 nas thiv 
–2 xoj moos 

3-4 xoj moos 6-12 xoj 
moos 

 

  

 
 

 

 

 

 
 
 

*Lub  sij hawm uas tshuaj pib ua hauj lwm thiab kev yaj ntawm cov tshuaj hauv lub cev yuav 
sib txawv ntawm ib tug neeg mus rau lwm tus raws li ntau yam. Cov sij hawm no tsuas yog 
kev kwv yees xwb. 

LUS QHIA TXOG KEV NYAB XEEB UAS SIV RAU TXHUA TUS 
• Tsis txhob siv xas nrog lwm yam tshuaj: Kev siv xas ua ke nrog cawv, tshuaj uas kws kho mob sau ntawv yuav (prescription

medications), los sis lwm yam tshuaj yuav ua rau ib leeg qaug heev dua qub thiab ua rau muaj tej yam loj uas tsis xav kom tshwm sim.3,4 

• Kev cuam tshuam ntawm ib hom tshuaj nrog lwm hom tshuaj: Xas yuav ua tau cov tshuaj muaj zog dua los sis tsis muaj zog li tau teev
tseg nyob hauv koj lub cev. Nco ntsoov tham nrog koj tus kws kho mob thiab/los sis tus kws muag tshuaj.4 

• Kev khaws cia kom muaj kev nyab xeeb: Kev khaws xas cia kom muaj kev nyab xeeb yog ib qho tseem ceeb kom tiv thaiv tau lwm tus
los noj tau uas tsis paub thiab kom siv raug cai. Nco ntsoov khaws xas cia hauv nws lub hnab qub uas pab tiv thaiv kom me nyuam yaus
txhob qhib tau, muab xauv cia, thiab tso rau qhov chaw uas me nyuam yaus thiab tsiaj yuav ncav tsis cuag.5 

• Nco ntsoov: Yog koj siv cov khoom uas noj los sis haus, pib siv me ntsis es mam li nce zuj zus. THC uas noj los sis haus nkag rau hauv
lub cev yuav kav ntev dua thiab tej zaum yuav ua rau koj hnov nws cov tshuaj muaj zog dua li thaum haus xas.6 

COV KEV PHIV THIAB TEJ YAM UAS YUAV TSHWM SIM TAU 
Xas yog ib yam tshuaj uas muaj kev cuam tshuam rau ntau yam hauv lub cev. Vim nws cov tshuaj yuav ua hauj lwm sib txawv raws li tus 
neeg siv, qhov ntau ntawm THC hauv cov khoom, thiab txoj kev siv, nws yog ib qho tseem ceeb uas yuav tsum nkag siab txog tej yam uas 
yuav tshwm sim tau. Cov khoom uas muaj THC ntau heev (xws li concentrates, waxes, los sis cov khoom noj uas muaj THC ntau) yuav ua 
rau kev phiv los sis lwm yam teeb meem nce ntau dua. 

Yog xav tau kev pab los ntawm Poison Control, hu rau 1-800-222-1222 los sis mus saib webpoisoncontrol.org kom qhia txog cov kev phiv 
los sis tau kev pab rau cov neeg raug tshuaj xas yam tsis tau txhob txwm, thiab kom tau txais cov tswv yim keb pub dawb. 

Cov kev phiv uas tshwm sim tam sim ntawd 
Feem ntau, cov kev phiv no pib tshwm sim tsis ntev tom qab siv xas thiab feem ntau yuav ploj mus tom qab ob peb xoj moos.6 

• Kev phiv rau lub cev: Qhov ncauj qhuav (“cottonmouth”), kiv taub hau, qhov muag liab, thiab qab los noj mov ntau dua.
• Kev phiv rau lub plawv thiab kev khiav ntawm cov ntshav: Lub plawv dhia ceev (tachycardia) thiab kev hloov ntawm ntshav siab.
• Kev phiv rau meej pem: Kev txav tes taw qeeb thiab tsis sib haum, lub sij hawm teb rov qab qeeb, thiab yuav muaj teeb meem txog

kev nco tau yam uas nyuam qhuav tshwm sim.

https://webpoisoncontrol.org


  

  
 

 

  
  

 

 

 
 

 

 
 

Cov cim qhia tias siv xas ntau dhau 
• “Greening out”: Qhov no tshwm sim thaum ib tug neeg siv THC ntau tshaj li nws lub cev yuav kav taus. Cov tsos mob yuav muaj xws li

kev ntxhov siab heev, ntshai yam tsis muaj tseeb (paranoia), xeev siab heev, ntuav, los sis kiv taub hau.6 

Yog xav paub ntxiv txog kev nyuaj siab puas hlwb uas tshwm sim los ntawm kev siv xas (cannabis-induced psychosis) thiab tej yam uas yuav 
tshwm sim tau rau cov neeg uas muaj hnub nyoog yaus dua 25 xyoos siv, thov mus saib ntu Kev Noj Qab Haus Huv Ntawm Lub Paj Hlwb 
Thiab Tej Yam Uas Yuav Cuam Tshuam nyob rau nplooj kawg ntawm phau ntawv qhia no. 

Cannabis hyperemesis syndrome (CHS) 
CHS yog ib yam mob uas tej zaum yuav tshwm sim rau cov neeg uas siv xas ntau heev thiab siv mus ntev. Nws ua rau ib tug neeg ntuav tsis 
tseg thiab yuav mob plab heev. Coob tus neeg pom tias kev da dej kub los sis kev tsau dej kub yuav pab txo cov tsos mob no ib pliag.8,9 

Kev quav tshuaj xas thiab Cannabis Use Disorder (CUD)6 

Kev siv cov khoom uas muaj THC ntau tsis tu ncua yuav ua rau koj lub cev yoog thiab swm tau cov tshuaj, thiab txhais tau tias koj yuav 
tau siv tshuaj ntau dua thiaj li hnov tau cov tshuaj ua hauj lwm tib yam li yav tas. Qhov no yuav dhau mus uas ib tug mob Cannabis Use 
Disorder (CUD), uas yog thaum ib tug neeg tsis muaj peev xwm tso txoj kev siv xas, tab txawm hais tias nws yuav muaj kev cuam tshuam 
nws lub neej txhua hnub. Yog xav paub txog kev kho mob thiab kev txhawb nqa, hu rau Substance Abuse and Mental Health Services 
Administration (SAMHSA) National Helpline ntawm 1-800-662-HELP (4357). 

Cov cim rau tus mob CUD muaj xws li: 

• Lub cev yuav muaj kev txawv txav los sis muaj tej co tsos mob thaum txiav kev siv.
• Tsis muaj peev xwm txo los sis tso tseg kev siv, tab txawm hais tias nws yuav cuam tshuam txog txoj kev noj qab haus huv, hauj lwm, los

sis kev sib raug zoo nrog lwm tus.

Tej kev txhawj xeeb txog kev noj qab haus huv thaum siv mus ntev 
• Kev noj qab haus huv ntawm lub ntsws thiab lub plawv: Cov neeg uas haus xas los sis siv vape yuav muaj feem muaj mob loj rau lawv

lub plawv thiab lub ntsws (chronic bronchitis), lub ntsws muaj feem yuav ua xua, thiab tus neeg yuav hnoos tsis tu ncua. Tej zaum lawv
kuj yuav muaj feem muaj mob loj dua xws li stroke, mob plawv, thiab lwm yam kab mob uas cuam tshuam rau cov hlab ntsha.6 

• Kev noj qab haus huv ntawm lub qhov ncauj: Kev siv xas tsis tu ncua feem ntau ua rau qhov ncauj qhuav heev (xerostomia). Thaum lub
qhov ncauj tsis muaj qaub ncaug txaus, yuav muaj feem ua rau cov hniav lwj, muaj kab mob rau cov pos hniav, thiab muaj kab mob kis
rau lub qhov ncauj tag nrho.12 

Cev xeeb tub thiab kev pub mis niam 
Kom zam tau tej yam uas yuav cuam tshuam rau tus me nyuam txoj kev loj hlob, tsis txhob siv xas thaum lub cev xeeb tub los sis thaum pub 
mis niam.4,6 

Kev Noj Qab Haus Huv Ntawm Lub Paj Hlwb Thiab Tej Yam Uas Yuav Cuam Tshuam 
Tej yam uas yuav tshwm sim tau cov tub ntxhais hluas (Hnub nyoog yau dua 25 xyoos) 

Kev siv xas tsis tu ncua thiab kev siv cov khoom uas muaj THC ntau thaum lub hlwb tseem tab tom loj hlob yuav cuam tshuam rau: 

• Kev loj hlob ntawm lub hlwb: Kev siv xas tsis tu ncua yuav cuam tshuam rau lub hlwb, kev nco tau, kev kawm tau los sis tswj
tau tus kheej.6 

• Muaj feem ntau dua rau txoj kev nyuaj siab puas hlwb: Cov kev tshawb fawb qhia tias kev siv xas muaj feem xyuam rau txoj kev
nyuaj siab puas hlwb loj (psychotic disorders).10 

• Muaj feem yuav quav tshuaj ntau dua: Kev siv xas tsis tu ncua yuav ua rau tib neeg quav tshuaj thiab mob CUD ntau dua.6 

Tej yam uas yuav tshwm sim tau rau cov neeg uas twb muaj kev nyuaj siab puas hlwb 

Vim THC muaj ntau txoj kev cuam tshuam rau lub hlwb, cov neeg uas twb muaj teeb meem txog kev noj qab haus huv, los sis muaj keeb 
kwm ntawm tsev neeg uas muaj cov mob no—tshwj xeeb yog bipolar disorder los sis psychotic disorders—yuav tsum ceev faj thaum siv 
xas.11 Nrog koj tus kws kho mob tham txog kev siv xas kom nkag siab tias nws yuav cuam tshuam li cas rau koj txoj kev noj qab haus huv 
thiab tej yam uas yuav tshwm sim tau rau koj. 

• Bipolar disorder: Kev siv xas yuav ua rau cov tsos mob mania hnyav dua, ua rau chim siab yooj yim thiab nyob tsis tus.6 

• Psychotic disorders: Kev siv xas tsis tu ncua cuam tshuam nrog cov tsos mob uas hnyav dua thiab muaj feem ua rau tus neeg tsis
meem pem paub txog tom ntev tom qab.6 

https://disorders).10


 

 

 
 

 

 

 

 
 

 
 

 

 
 

 
 

 
 

 

 
 
 

COV KEV PAB THIAB COV NTAWV QHIA 

COV KEV PAB 
• University of Minnesota: Cannabis Research Center (https://www.sph.umn.edu/research/centers/cannabis/)

• Minnesota Ofce of Cannabis Management: Consumer Information (https://mn.gov/ocm/consumers/) 

• Minnesota Department of Health: Cannabis Materials (https://www.health.state.mn.us/communities/cannabis/materials.html)

